
NAMMINERSORNERULLUTIK OQARTUSSAT   GRØNLANDS HJEMMESTYRE  

Kulturimut, Ilinniartitaanermut, Ilisimatusarnermut Ilageeqarnermullu Naalakkersuisoq 

Landsstyremedlem for Kultur, Uddannelse, Forskning og Kirke 

Naalakkersuisunut Ilaasortaq Anthon Frederiksen, Kattusseqatigiit 

  

 

Inatsisartunut ilaasortamut Anthon Frederiksenimut allakkatigut akis-

suteqaat 

Naalakkersuisut suleriaasiat § 36, imm. 1 naapertorlugu Naalakkersuisunut nittar-

tagaq ”ARTO” pillugu apeqquteqaammik saaqqummiussisimavutit. 

 

Apeqqut 

”Nittartakkap ”Arto”-p meeqqanik ilinniartuinnarnillu atorneqarluni ingerlaqqinnis-

saanut Naalakkersuisut pilersaaruteqarnerlutik?” 

 

Akissut 

Atuartut ilinniartitsisullu nittartakkamik ARTO-mik atuisinnaanerannik matusinermut 

pissutaavoq ATTAT-mut atuinermut aningaasartuutit annertuseriarujussuarsimane-

rat. 2006-imi qaammatit siulliit tallimat takutissimavaat ARTO-mut atuinerinnarmut 

aningaasartuutit 75% atorneqarsimasut taamaalillunilu atuinermut aningaasartuutit 

30% imaluunniit 736.000 kr.-nik sipporneqarsimallutik. 

 

Maannakkorpiaq matusinermit qaammat ataaseq qaangiussimalersorlu ersaris-

sivoq atuinermut aningaasartuutit pingajorarterummik annikilleriarsimasut taamaa-

lillunilu qaammammi kingullermi atuineq aningaasaliissutit malillugit ingerlalersima-

sut. 

 

ARTO atuartitsinermi ilisimatitsissutitut paasissutissiisarfiunngilaq inuusuttuaqqa-

nulli naapittarfiunerulluni. Nittartakkami periarfissaanerupput oqaloqatigiinnerit, 

assinik ikkussinerit, oqallinnerit allaqatigiinnerillu. 

Nunarsuarmilu malinnaanissaq eqqarsaatigissagaanni ARTO taamatut atugas-

saanngilaq amerlanertigulli peqataasut namminneq paasissutissaannik aallertarfiu-

nerulluni. 

 

Atuartitsinermi piviusumillu paasissutissanik aallissagaanni periarfissat ilisimatitsis-

sutissanik aallerfiusinnaasut amerlaqisut ujartuiffissat innersuunneqarsinnaapput 

soorlu assersuutigissagaanni Atuarfiit qarasaasiaqarfiisa aallaaviat (SkoDa) allallu 

atuartitsinermi attuumassutilinnik katersuiffiit periarfissaapput. Arto-mik matusine-

rup kinguneranik nutaarsiassanik aallertarfiit qarasaasiaqarfiillu allat pilertorneru-

sumik iserfigineqarsinnaalersimapput atuartitsinermilu atorneqarsinnaanerat sior-

natigumut naleqqiullugu pitsaanerulersimalluni. 

Tamanna tunngavigalugu meeqqat, ilinniartut ilinniartitsisulluunniit Arto-mik ATTAT 

aqqutigalugu atuisinnaanerat Naalakkersuisunit ammaanneqaqqinnissaa piler-

saarutigineqanngilaq. 

 

Tamakkiisumik erseqqissaassagaanni Naalakkersuisut paasissutississutigerusup-

paat ilinniarfiit ataasiakkaat ARTO-mik ATTAT aqqutigalugu ammaanneqaqqinnis-

saannik periarfissaqarmata; taamaakkaluartorli suliffeqarfiit nammineerlutik qaam-

matit tamaasa qarasaasiaqarfimmut ARTO-p atorneranut akiliisariaqarput.   

 

Inussiarnersumik inuulluaqqusillunga 

 

 

Doris Jakobsen 

Naalakkersuisunut ilaasortaq 


